REPUBLIKA E SHQIPERISE
‘ AVOKATI | POPULLIT
Seksioni i Veganté
Adresa: Bulevardi: “Zhan D’ Ark” Nr.2 Tel/Fax:+355 4 2380 300/315

Tirang, Shqipéri E-mail: ap@avokatipopullit.gov.al
www.avokatipopullit.gov.al

AVOKATIIPOPULLIT

Nr. Prot. Tirané [ /2022
Nr. Dok. 202100588/14

Lénda: Rekomandim pér koordinimin e veprimeve ndérmijet institucioneve té
pérfshira né procedurén e njohjes sé vendimit té huaj pér té
garantuar té drejtat e shtetasve shqiptaré gé do té transferohen né
vendin toné pér té vuajtur pjesén e mbetur té dénimit té dhéné nga

njé gjykaté huaj.

MINISTRISE SE DREJTESISE

Tirané

PROKURORISE SE PERGJITHSHME

Tirané

KESHILLIT TE LARTE GJYQESOR

Tirané

Né Institucionin e Avokatit t& Popullit ka paragitur ankesé i dénuari A. LI., i cili
ankohet ndaj vendimit té Gjykatés sé Rrethit Gjygésor Mat, gé e ka dénuar né
mungesé me burgim té pérjetshém né pérfundim té procesit gjygésor pér njohjen e
njé vendimi té Gjykatés sé Mbretérisé né Winchester gé e kishte dénuar até me 32
vite burgim pér veprén penale té “Vrasjes me paramendim”®. Ankuesi shprehet se

éshté njohur me vendimin e gjykatés shqiptare kur i &shté komunikuar transferimi

! Sa mé sipér éshté pretendimi i ankuesit.

pér né Shqipéri, ndérsa ndodhej né burg né Angli, dhe pas transferimit né vendin
toné nuk ka mundur té kundérshtojé vendimin pér mungesé té njohurive ligjore dhe

té pamundésive financiare pér té paguar njé avokat.

Pér verifikimin e késaj ankese jemi interesuar fillimisht né IEVP Peqin?, né
Gjykatén e Shkallés sé Paré Mat® dhe né Prokuroriné prané késaj gjykate*, ku kemi
kérkuar té na vihet né dispozicion dokumentacioni gé ka té bé&jé me procesin

gjygésor dhe procedurén e transferimit.

Mé konkretisht kemi kérkuar té& informohemi nése éshté njoftuar shtetasi A. LI.
lidhur me nisjen e procesit gjygésor me objekt njohjen e vendimit té huaj, a i éshté
kérkuar té shprehet nése kérkon té pérfagésohet nga avokat i pérzgjedhur prej tij
apo me avokat kryesisht, nése ky shtetas éshté njohur me vendimin gjygésor té
shkallés sé paré né ményré qé ta apelonte até, a éshté apeluar prej té dénuarit
vendimi i gjykatés sé shkallés sé paré, kush e ka pérfagésuar né gjykatén e apelit

dhe nése shénohet né dispozitivin e vendimit té gjykatés e drejta e ankimit.

Referuar dokumentacionit gé na éshté véné né dispozicion rezulton se shtetasi A.
LI, me vendimin penal té huaj té datés 20.02.2013, é&shté dénuar nga Gjykata e
Mbretérisé né Winchester me burgim té pérjetshém, me té drejtén pér té kérkuar
lirim me kusht pasi té keté kryer 32 vite burgim, pér veprén penale t€ “Vrasjes dhe
pengim té udhés sé drejtésisé publike”. Ky shtetas ka béré kérkesé né datén
06.03.2013, drejtuar autoriteteve britanike, gé té transferohet né Shqipéri pér té
vuajtur dénimin me burgim. Né datén 02.04.2013, autoriteti pérkatés né Mbretériné
e Bashkuar, ia ka pércjellé kété kérkesé Ministrisé sé Drejtésisé sé Shqipérisé
bashké me disa kérkesa pér informacion gé lidhen me procedurén e transferimit.
Me shkresén Nr.1403 Prot./D.S, daté 10.04.2015, Ministria e Drejtésisé i éshté
drejtuar Prokurorisé sé Pérgjithshme me kérkesé pér vijimin e procedurés pér
njohjen e vendimit té huaj né ngarkim té shtetasit A. LI., me géllim transferimin e

ti). Né vijim, Prokuroria e Pérgjithshme ia ka pércjellé kété kérkesé Prokurorisé

2 Shkresa me Nr.K2/A13-2 Prot., daté 16.04.2021.
3 Shkresat me Nr.K2/A13-4 Prot., daté 27.04.2021 dhe Nr.A13-6 Prot., daté 17.06.2021.
4 Shkresa me Nr.K2/A13-8 Prot., daté 31.08.2021.



prané Gjykatés sé Shkallés sé Paré Mat me shkresén Nr. 1359/3, daté 04.05.2014.
Céshtja éshté paragitur né gjykaté pér shqyrtim, dhe me Vendimin Nr.2, daté
13.01.2016 té Gjykatés sé Rrethit Gjygésor Mat é&shté pranuar kérkesa e
prokurorisé pér njohjen e vendimit té huaj, té Gjykatés sé Mbretérisé né
Winchester, pér shtetasin A. LI., duke e dénuar até me burgim té pérjetshém. Ky
shtetas gjaté procesit gjygésor éshté pérfagésuar né mungesé nga Av. S. H., e

caktuar kryesisht. Ish kancelarja e gjykatés ka dérguar vendimin e sipérpérmendur

pér ekzekutim prané Prokurorisé sé Rrethit Gjygésor Mat, por nuk i éshté dhéné

formé e preré. Ndérkohé, né datén 05.05.2016, Grupi i Forcés Operacionale té

Drejtorisé sé Pérgjithshme té Burgjeve ka marré né dorézim kété shtetas né
mjediset e Komisariatit t€ Policisé Rinas dhe e ka dérguar n€ IEVP “Jordan Misja”,
Tirané. Me shkresén nr.555 prot., daté 11.05.2016 té drejtuesit té Prokurorisé Mat,
Z. A. M., 1 éshté kérkuar gjykatés t’1 japé formé t€ preré vendimit nése nuk éshté
ankimuar. Nga ana e kryetarit té Gjykatés sé Rrethit Gjygésor Mat éshté urdhéruar
verifikimi i regjistrave té ankimit dhe ka rezultuar se pér Vendimin nr.2, daté
13.01.2016 nuk ka patur ankim nga palét (Prokuroria dhe mbrojtési kryesisht i té
dénuarit A. LI.). Né kéto rrethana nga ana e tij éshté urdhéruar t’i jepet vendimit
gjygésor forma e preré né datén 11.05.2016. Gjithashtu i dénuari A. LI. nuk ka
paraqitur kérkesé pér rivendosjen né afat té sé drejtés sé ankimit. Transferimi éshté
kryer bazuar né Konventén e Késhillit t&€ Europés “Pér transferimin e personave té
dénuar”, nénshkruar né Strasburg mé 21.03.1983, ratifikuar me Ligjin Nr.8499,
daté 10.06.1999, né Ligjin Nr.10193, daté 03.12.2009 “Pér marrédhéniet
juridiksionale me autoritetet e huaja né ¢éshtjet penale” dhe n€ Ligjin Nr.98/2013
“Pér ratifikimin e marréveshjes ndérmjet Republikés sé Shqipérisé dhe Mbretérisé

sé Madhe e Irlandés sé Veriut pér transferimin e personave té dénuar”.

Meqgénése dokumentacioni gé na u vu né dispozicion nuk u jepte pérgjigje disa prej
pyetjeve tona té lartpérmendura, pér sa i pérket garancive té té dénuarit né procesin
e njohjes sé vendimit té huaj nga gjykata shqiptare, iu drejtuam me té njéjtat pyetje
Ministrisé sé Drejtésisé®. Ne fokus té interesimit toné ishte jo vetém verifikimi i

ankeseés sé shtetasit A. LI., por edhe gartésimi i procedurés gé do té ndiget né vijim

5 Shkresa K2/A13-9 Prot., daté 31.08.2021.



lidhur me té dénuarit shqiptaré gé do té transferohen pér té vuajtur né vendin toné

dénimin me burgim.

Né pérgjigjen gé kemi marré nga Ministria e Drejtésisé me shkresén Nr.3304/3
Prot./D.S, daté 15.12.2021, né ményré té pérmbledhur, jepet shpjegimi si mé
poshté:

“Né lidhje me faktin nése éshté njohur shtetasi A. LI. lidhur me nisjen e
procesit gjygésor me objekt njohjen e vendimit té huaj, njoftimin e kryen autoriteti
kompetent i shtetit dénues pas paragitjes sé kérkesés sé subjektit, né bazé té
legjislacionit té tij procedural.

Né lidhje me té drejtén e pérfagésimit né c¢éshtjen gjygésore gé nuk
shqyrtohet né themel, por vetém né proceduré, mbi njohjen dhe ekzekutimin e
vendimit penal té huaj té dhéné ndaj kérkuesit, né kushtet kur kérkuesi ndodhet né
sistemin penitenciar té shtetit dénues, b&jmé mé dije se, &shté autoriteti i shtetit
dénues kompetent pér realizimin e njoftimit gjaté gjithé procesit, pasi subjekti té
keté paraqitur kérkesén pér ushtrimin e késaj té drejte. Veté i dénuari gé do té
transferohet duhet té paragesé tek autoriteti dénues kérkesé pér té caktuar njé
mbrojtés ligjor dhe kjo kérkesé i pércillet autoritetit ekzekutues.

Né lidhje me faktin nése éshté njoftuar shtetasi A. LI. lidhur me nisjen e
procesit gjygésor me objekt njohjen e vendimit té huaj, ky njoftim kryhet nga
autoriteti kompetent i shtetit dénues pas paragqitjes sé kérkesés sé subjektit, né bazé
té legjislacionit té tij procedural.

Né lidhje me procedurén e njohjes me vendimin e konvertuar té gjykatés,
shtetasin gé mbahet i burgosur jashté vendit, né ményré gé ai té ushtrojé efektivisht
té drejtén e ankimit, éshté autoriteti i shtetit dénues gé njofton pér cdo fazé té

shqyrtimit gjyqésor ku i dénuari éshté palé”.

Sikurse referohet né pérgjigjen e Ministrisé sé Drejtésisé dhe né kérkesén e
prokurorisé pér njohje vendimi té huaj drejtuar gjykatés, procedura e transferimit
té shtetasit A. LI. éshté kryer bazuar n€¢ “Marréveshjen ndérmjet Republikés sé
Shqipérisé dhe Mbretérisé sé Madhe e Irlandés sé Veriut pér Transferimin e
Personave té dénuar”, Ligjin Nr.7905, daté 21.03.1995 “Kodi i Procedurés Penale

I Republikés sé Shqipérisé”, i ndryshuar dhe né Ligjin Nr.10193, daté 03.12.2009

“Pér marrédhéniet juridiksionale me autoritetet e huaja né ¢éshtje penale”.

Pér shkak té problematikés sé hasur nga autoritetet shqgiptare gjygésore gjaté
zbatimit pér arsye té ndryshimeve té sistemeve ligjore, té cilat sillnin si pasojé
réndimin e pozités juridike té t& dénuarit né disa raste, me Ligjin Nr.125/2021,
vendi yné ka rishikuar “Marréveshjen ndérmjet Republikés sé Shqipérisé dhe
Mbretérisé sé Madhe e Irlandés sé Veriut pér Transferimin e Personave té

dénuar”®.

Njé akt tjetér rregullator i procesit té njohjes sé vendimit té huaj penal éshté edhe
Ligji Nr.8499, daté 10.06.1999 “Pér ratifikimin e Konventés sé Késhillit té Europés

“Pér transferimin e personave té dénuar”.

Nga legjislacioni i lartpérmendur, specifikisht né Ligjin Nr.10193, daté 03.12.2009
“Pér marrédhéniet juridiksionale me autoritetet e huaja né céshtje penale”
parashikohen rregulla té hollésishme pér procedurén e njohjes sé vendimeve penale

té huaja nga gjykatat tona.

Mé konkretisht, né Kreun 1V, Seksioni | (Ekzekutimi i vendimeve penale té huaja),

né nenin 56 (E drejta e mbrojtjes me avokat) parashikohet se:

“Gjaté gjykimit, personit ndaj té cilit kérkohet njohja dhe ekzekutimi penal

i huaj, ka té drejtén e mbrojtjes té zgjedhur ose té caktuar, sipas rregullave té Kodit

té Procedurés Penale”.

Ndérsa, né nenin 57 (Ményra e procedimit nga gjykata) parashikohet:

“1. Brenda dhjeté ditéve nga depozitimi i kérkesés sé prokurorit, gjyqtari i

céshtjes cakton datén e seancés gjygésore dhe urdhéron njoftimin e paléve.

® Njohja e vendimit té huaj pér shtetasin A. LI. éshté njé nga rastet kur pozita juridike e té dénuarit éshté
rénduar nga gjykata shqiptare.

2. Seanca zhvillohet me pjesémarrjen e detyrueshme té prokurorit dhe té
mbrojtésit.

3. Né marrjen e vendimit pér kérkesén, gjykata merr parasysh faktet e
konstatuara né vendimin e huaj.

4. Né caktimin e dénimit, gjykata respekton kushtet e nenit 516 té Kodit té
Procedurés Penale, si dhe mbéshtetet né legjislacionin penal shgiptar, duke
arsyetuar edhe rrethanat e vlerésuara.

5. Pér depozitimin e vendimit né sekretari dhe njoftimin e tij zbatohen
rregullat e Kodit té Procedurés Penale.

6. Vendimi mund té ankimohet né njé gjykaté té njé niveli mé té larté nga

prokurori, i dénuari ose mbrojtési i tij brenda 10 ditéve nga shpallja ose njoftimi i

t_ij”.

Né vijim, né nenin 58 (Pércjellja e vendimit) pércaktohet si vijon:

“1. Prokurori i Pérgjithshém i pércjell Ministrisé sé Drejtésisé, brenda 15

ditéve nga marrja formé té preré, kopjen e vendimit gjygésor pér njohjen e vendimit

penal té huaj.
2. Ministria e Drejtésisé, brenda 10 ditéve nga marrja e vendimit té njohjes

nga Prokurori i Pérgjithshém, njofton shtetin dénues”.

Né analizén e rastit objekt i hetimit toné administrativ, me shumé interes éshté edhe
géndrimi i Kolegjeve té Bashkuara té Gjykatés sé Larté, me Vendimin Nr.5, daté
10.10.20027. Kolegjet kané unifikuar praktikén gjaté shqyrimit té njé céshtje gé ka
té béjé me pretendimet e njé shtetasi shqiptar lidhur me njohjen e vendimit té huaj
penal, pér efekt té transferimit né vendin toné pér té vuajtur dénimin, shtetas i cili
nuk éshté pérfagésuar gjaté procesit gjyqgésor as nga njé avokat i caktuar prej tij dhe

as nga njé mbrojtés i caktuar kryesisht nga gjykata.

Pér sa i pérket té drejtés sé té dénuarit pér mbrojtés ligjor, né kété Vendim thuhet:

" Pér mé tepér, shih: https://www.pp.gov.al/rc/doc/vendime_unifikuese penale 1999 2015 neé 1081.pdf

“...Kolegjet e Bashkuara té Gjykatés sé Larté jané t€ mendimit gé si
prokurorit, ashtu edhe mbrojtésit té t& dénuarit, pér té cilin béhet konvertimi i

dénimit té huaj, nuk mund t’'u mohohet e drejta e ankimit kundér vendimit té

gjvkatés pér kété céshtje, meqgjithése ky lloj gjykimi nuk éshté gjykim themeli, por

njé gjykim i posacém (sui generis).

Vendimi i konvertimit té dénimit t&¢ huaj né pérshtatje me legjislacionin
shqiptar, gé jepet nga gjykata shqgiptare, pavarésisht nga natyra e tij, éshté né fund
té fundit njé vendim gjyqésor dhe, sipas nenit 43 t¢ Kushtetutés, “Kushdo ka té
drejté té ankohet kundér njé vendimi gjygésor né njé gjykaté mé té larté, pérvecse
kur né Kushtetuté parashikohet ndryshe .

Gjykimi i konvertimit, nga natyra e tij dhe rrethanat objektive né té cilat
zhvillohet, nuk mund té keté praniné e té dénuarit gé u ka kérkuar autoriteteve té
huaja kompetente té transferohet né Shqipéri. | dénuari qé éshté duke vuajtur
dénimin me burgim né njé shtet té huaj objektivisht nuk mund té paragitet né

gjykatén shqiptare, por ai ka té drejté dhe ka mundési gé, né momentin kur u

drejtohet autoriteteve té huaja pér té nisur procedurén e transferimit, té autorizojé

njé mbrojtés té tij qé ta pérfaqésojé né gjykatén shgiptare. Né gofté se né fillim té

gjykimit té konvertimit, gjykata shqiptare konstaton se mbrojtési i caktuar nga i

dénuari nuk éshté paragitur pa shkage té arsyeshme, ose ai nuk ka autorizuar

ndonjé mbrojtés, atéhere gjykata éshté e detyruar t'i caktojé njé té tillé kryesisht.

Vendimi i konvertimit mund té ankimohet nga palét ne Apel. Vetém pasi vendimi i

konvertimit merr formé té preré prokurori ka té drejté té kryejé veprimet e

ekzekutimit, népérmijet dérgimit té akteve Ministrisé sé Drejtesisé pér té vazhduar

kryerjen e veprimeve administrative me autoritetet e huaja népérmijet té cilave do

té realizohet transferimi i té dénuarit.

... Duke gené se prokurori éshté i ngarkuar ligjérisht me ekzekutimin e
vendimit, éshté detyré e tij gé té sigurohet nése vendimi ka marré formé té prerég,
pastaj té vejé né lévizje Ministriné e Drejtésisé pér transferimin e té burgosurit.

. Prokurori éshté i detyruar ligjérisht té garantojé paraprakisht gé, kur i
dénuari té keté realizuar té drejtén e transferimit nga vendi i huaj né Shqipéri pér
té vazhduar té vuajé dénimin e dhéné nga gjykata e huaj dhe té konvertuar sipas

legjislacionit shqiptar, té jené kryer té gjitha veprimet procedurale dhe

administrative midis autoriteteve shqiptare dhe atyre té huaja né pérputhje té ploté
me kuadrin ligjor né fuqi, si dhe té jené respektuar rigorozisht té drejtat e té

dénuarit té transferuar, dhe, pér rrjedhojé, kétij té fundit né kohén e kthimit né

Shaipéri t'i jené mbyllur ligjérisht té gjitha rrugét e zakonshme té ankimit”.

Pra, sikurse evidentohet nga legjislacioni gé rregullon kété fushé dhe vendimi
unifikues i Kolegjeve té Bashkuara té Gjykatés sé Larté, vetém pasi vendimi i
konvertimit t& dénimit té huaj té marré formé té preré, ai mund té ekzekutohet.
Gjithashtu, institucionet e pérfshira né procedurén e njohjes sé vendimit penal té
huaj duhet té kené rol aktiv pér té siguruar mbrojtjen ligjore té té dénuarit gé do té
transferohet, me avokat té zgjedhur prej tij ose me avokat té caktuar kryesisht, dhe
pér té siguruar se Ky i dénuar éshté njohur me vendimin e marré ndaj tij, né kuadér

té respektimit né ményré thelbésore té té drejtave té tij.

Nga hetimi administrativ i ankesés sé paraqitur nga i dénuari A. LI. dhe
dokumentacioni i administruar konstatojmé se procesi i transferimit té tij né
Shqipéri éshté kryer né kohé, pérpara se vendimit té konvertimit t’i jepej forma e
preré nga ish kancelarja e Gjykatés sé Shkallés sé Paré Mat. Pra, pavarésisht se né
procedurén e parashikuar né Ligjin Nr.10193, daté 03.12.2009, Prokurori i
Pérgjithshém i pércjell Ministrisé sé Drejtésisé kopjen e vendimit gjyqgésor pér
njohjen e vendimit penal té huaj brenda 15 ditéve nga marrja formé té preré, né fakt
shtetasi A. LI. éshté marré né dorézim nga grupi i Forcés Operacionale té Drejtorisé
sé Pérgjithshme té Burgjeve né mjediset e Komisariatit té Policisé Rinas, 6 dité

pérpara se t’1 jepej forma e preré.

Seanca e paré gjygésore pér njohjen e vendimit penal té huaj pér shtetasin A. LI.
éshté zhvilluar né datén 14.09.2015 dhe gjyqtari i ¢éshtjes ka vendosur gé ai té
pérfagésohet nga avokati i caktuar kryesisht. Gjithashtu, nga dokumentacioni gé na
éshté véné né dispozicion nuk rezulton qé autoritetet e vendit toné té kené véné né
dijeni pér kété fakt autoritetet britanike, né ményré gé kéto té fundit té njoftonin té
dénuarin se kishte nisur procesi gjyqgésor lidhur me kérkesén e tij pér transferim.

Megjithése pér kété lloj gjykimi té vecanté, nuk parashikohen norma té posacme

pér té drejtat e té dénuarit gjaté procesit gjyqésor, duke iu referuar edhe vendimit
unifikues té Kolegjeve té Bashkuara té Gjykatés sé Larté té lartpérmendur,
pavarésisht natyrés sé tij, kemi té béjmé me njé vendim gjygésor dhe, sipas nenit
43 t& Kushtetutés, “Kushdo ka té drejté té ankohet kundér njé vendimi gjyqgésor né
njé gjykaté me té larté, pérvecse kur né Kushtetuté parashikohet ndryshe”. E drejta
pér t’u ankuar, vecanérisht kur personi €shté né pamundési objektive pér t€ marré
pjesé né seancat gjyqgésore dhe pér té gené né territorin e vendit tong, lidhet né
ményré t€ pashmangshme me t€ drejtén pér t’u pérfagésuar me njé€ mbrojtés ligjor
dhe t€ drejtén pér t’u njohur me vendimet g€ merren ndaj tij. Pér kété arsye, gmojmé
té evidentojmé se té njéjtat garanci qé i njihen té pandehurit né procesin penal,
duhet té zbatohen edhe pér té dénuarin. Né kété kuadér, vlerésojmé té sjellim né
vémendje Vendimin unifikues nr.1, daté 10.03.2014 té Kolegjeve té Bashkuara té
Gjykatés sé Larté®, gé kané arritur né disa pérfundime lidhur me pérfagésimin né

procesin penal, si mé poshté vijon:

- E drejta pér ankim, né véshtrim té pércaktimit ligjor té béré nga
ligjvénési né nenin 50, pika 1 dhe 410 té Kodit té Procedurés Penale,

éshté njé e drejté e cila i rezervohet personalisht té pandehurit.

- | pandehuri lejohet gé personalisht té delegojé té drejtén pér té béré
ankim tek mbrojtési. Akti i delegimit mund té jeté né té njéjtin akt me té
cilin béhet zgjedhja e mbrojtésit, ose né njé akt té vecanté.

- | pandehuri lejohet gjithashtu té delegojé té drejtén pér té béré ankim tek
mbrojtési, duke ushtruar kété vullnet népérmjet delegimit tek njé i aférm.
| aférmi nuk zgjedh mbrojtés dhe as nuk delegon té drejtén pér ankim né
ményré autonome. Ankimi i mbrojtésit té zgjedhur nga té aférmit lejohet
vetém nése provohet se (i) zgjedhja e mbrojtésit, dhe (ii) delegimi i
mbrojtésit pér té ushtruar ankim, éshté rezultat i vullnetit té ploté
eksplicid té titullarit té késaj té drejte, qé éshté i pandehuri.

- Né rastin e té gjykuarit né mungesé, si mbrojtési i caktuar nga gjykata,

ashtu edhe ai i zgjedhur nga té aférmit e té pandehurit (i cili si¢ u tha mé

8P&r mé tepér, shih:
http://webcache.googleusercontent.com/search?q=cache: LnsbgmcH0Ob4J:www.gjykataelarte.gov.al/web/1
kb_unifikues_ervis_nurkaj 1221.doc+&cd=1&hl=en&ct=clnk&gl=al

lart, konsiderohet té keté té njéjtat tagra me até té caktuar nga gjykata)
nuk jané mbrojtés té zgjedhur personalisht nga i pandehuri.
Rrjedhimisht, titullari i sé drejtés nuk ka deleguar té drejtén e tij pér té
béré ankim.

- Mbrojtési i caktuar nga gjykata, apo i zgjedhuri nga njé i aférm i té
pandehurit, i cili éshté gjykuar né mungeseg, sipas pércaktimit té béré nga
ligjvénési né pikén 3 té nenit 38 té Kodit té Procedurés Penale, nuk
legjitimohet té bé&jé ankim kundér vendimit t€ dénimit t¢ dhéné nga
Gjykata e Shkallés sé Paré.

- Né ¢do rast, i dénuari né mungesé ka té drejté té kérkojé rivendosjen né
afat pér té ushtruar ankim né apel ose rekurs né Gjykatén e Larté, pérveg
rasteve kur ka prova té mjaftueshme se:

(1) Kishte dijeni pér gjykimin e zhvilluar kundér tij;

(i)  NE& ményré direkte ose té térthorté, ka autorizuar familjarét pér t’u
ankimuar né apel ose

(il)Ka hequr doré né ményré eksplicide nga e drejta e tij pér té qené i

pranishém né gjykimin kundér tij, duke u fshehur nga drejtésia.

Nga hetimi administrativ i rastit, rezulton se avokati i caktuar kryesisht pér té
dénuarin A. LI., nuk ka béré ankim ndaj vendimit té Gjykatés sé Shkallés sé Paré
Mat. Ndérkohé, Ministria Drejtésisé i ka pércjellé Ministrisé sé Drejtésisé té
Mbretérisé sé Bashkuar vendimin e Gjykatés sé Shkallés sé Paré Mat, pér njohjen
e vendimit té huaj, né gjuhén angleze, por pa sqaruar nése vendimi ishte i formés
sé preré. Ministria e Drejtésisé né pérgjigjen qé na ka kthyer shprehet se éshté
autoriteti 1 shtetit dénues kompetent pér realizimin e njoftimit gjaté gjithé procesit,
pasi subjekti té keté paraqitur kérkesén pér transferim. Cmojmé se né kushtet kur
procesi gjygésor i njohjes sé vendimit penal té huaj zhvillohet né vendin prités, sé
pari éshté pérgjegjési e autoriteteve té vendit toné té kryejné veprimet procedurale
pér t€ siguruar t€ drejtén e té dénuarit pér t’u pérfagésuar dhe pér t’u njohur me
vendimin gé merret ndaj tij. Pér mé tepér, qé nga data e paraqitjes sé kérkesés pér
transferim e deri né datén kur nis procesi gjygésor i njohjes sé vendimit té huaj

kalon njé kohé relativisht e gjaté, e nevojshme pér shkémbimin e dokumentacionit

ndérmjet institucioneve. Né rastin konkret kané kaluar rreth 2 vite e 6 muaj.
Pavarésisht se nuk parashikohet né marréveshjet pér transferimin e personave té
dénuar, gé té keté letérkémbim ndérmjet shteteve palé pér sa i pérket shprehjes sé
vullnetit té té dénuarit pér t’u pérfagésuar né gjykaté dhe njohjes me vendimin e
gjykatés, nuk ka pengesé qé institucionet tona t’i pércjellin dokumentacion pér kéto
té drejta shtetit transferues pér t’ia véné né dispozicion t€ dénuarit dhe t€ marrin

konfirmim gé ai éshté véné né dijeni dhe éshté shprehur.

Nga ana tjetér, né dispozitivin e Vendimit Nr.2, daté 13.01.2016 té Gjykatés sé
Shkallés sé Paré Mat pér njohjen e vendimit penal té huaj pér shtetasin A. LI., nuk
éshté shénuar e drejta e ankimit dhe afati pér té ushtruar kété té drejté. Njé
shgetésim i tillé éshté béré edhe mé paré objekt i rekomandimeve té Institucionit té
Avokatit té Popullit. Referuar nenit 383° “Elementét e vendimit” t& Kodit t&
Procedurés Penale, nuk pércaktohet se vendimi duhet té pérmbajé edhe té drejtén e
ankimit, pérfshiré gjykatén ku mund té paragitet ankim, afatin dhe ményrén e
pérllogaritjes sé tij pér paragitjen e ankimit. Duke patur né konsideraté faktin gé jo
té gjithé shtetasit e njohin né hollési e detaje legjislacionin dhe gjendja jo e miré
ekonomike pér shumé prej tyre u pamundéson késhillimin ligjor nga profesionisté
té fushés, vecanérisht kur kemi té b&jmé me té burgosur, vlerésojmé se né praktikén
e vendimeve penale, né pjesén e dispozitivit té shénohet afati i ankimit, gjykata ku
mund té paragitet ankimi dhe pérllogaritja e afatit. Kjo do té garantonte efektivisht
njé proces té rregullt ligjor, dhe konkretisht ushtrimin e sé drejtés sé ankimit nga
palét né proces pér té kundérshtuar njé vendim gjygésor né njé gjykaté mé té larté.
Mirékuptojmé ngarkesén dhe véshtirésité aktuale né sistemin gjyqgésor pér shkak té

zbatimit té reformés né drejtési né pérgjithési dhe mungesave né kapacitete pér

® Neni 383 “Elementét e vendimit” i KPrP, parashikon:

“1. Vendimi pérmban:

a) gjykatén gé e ka dhéné;

b) gjeneralitetet e t& pandehurit ose té dhéna té tjera personale qé vlejné pér ta identifikuar, si dhe
gjeneralitetet e paléve té tjera private;

c) akuzén;

¢) parashtrimin e pérmbledhur té rrethanave té faktit dhe provat mbi té cilat bazohet vendimi, si dhe arsyet
pér té cilat gjykata i quan té papranueshme provat e kundérta;

d) dispozitivin, duke treguar nenet e zbatuara té ligjit;

dh) datén dhe nénshkrimin anétaréve té trupit gjykues.

2. Vendimi éshté i pavlefshém kur mungon dispozitivi ose nénshkrimi i anétaréve té trupit gjykues, si dhe
kur ka haptazi kontradikté mes arsyetimit dhe dispozitivit té tij”

shkak té procesit té vetingut'®, por nga ana tjetér vlerésojmé se éshté detyré e
gjykatés té zbatojé ligjin e garantojé té drejtat e shtetasve dhe pér t’ua béré atyre té

drejtén e ankimit t€ mundur pér t’a ushtruar.

Duke paré angazhimin né rritje té institucioneve tona dhe atyre té vendeve té tjera,
pér té transferuar té dénuarit shqiptaré, pritshméria éshté gé numri i géshtjeve té
késaj natyre té shtohet. Prandaj nisur nga ky rast éshté e nevojshme gé té merren
masat e duhura nga té gjithé institucionet e pérfshira né procesin e njohjes sé
vendimit penal té huaj dhe té kryhen té gjitha veprimet pér té garantuar né kété

ményré respektimin e té drejtave té shtetasve shqiptaré.

Zbatimi i ¢do politike penale duhet té keté né vémendje dhe gendér zbatimin e té
drejtave té njeriut jo vetém né ményré formale, duke i béré ato té vérteta dhe

efektive.

Pér sa mé lart, bazuar né nenin 63, pika 3 té Kushtetutés sé Republikés sé
Shqipérisé, ku thuhet se: "Avokati i Popullit ka té drejté té béjé rekomandime dhe
té propozojé masa kur véren shkelje té té drejtave dhe lirive té njeriut” si dhe né
mbéshtetje té nenit 21/b té Ligjit Nr.8454 daté 04.02.1999 "Pér Avokatin e
Popullit" i ndryshuar ku pércaktohet se: “Avokati i Popullit paraget rekomandime
pér marrje masash pér vénien né vend té sé drejtés sé shkelur tek organi

administrativ gé, sipas tij, ka shkaktuar shkelje té té drejtave dhe lirive”.

REKOMANDOJME:

- Analizimin e Kkétij rasti dhe marrjen e masave pér koordinimin e
veprimeve administrative dhe procedurale ndérmjet institucioneve té
pérfshira né procedurén e njohjes sé vendimit té huaj, pér té siguruar té
drejtén e shtetasit shqiptar gé do té transferohet né vendin toné pér té

vuajtur pjesén e mbetur t€ dénimit t€ dhéné€ nga njé gjykaté huaj, pér t'u

10 Rasti éshté trajtuar nga gjykata shqiptare para fillimit té reformés né drejtési.

pérfagésuar né kété proces né gjykatén shgiptare me njé mbrojtés té

caktuar prej tij dhe pér té ushtruar té drejtén e ankimit.

- Marrjen e masave té nevojshme nga Késhilli i Larté Gjyqgésor pér
nxjerrjen e njé udhézimi pér té orientuar gjykatat pér shénimin né
dispozitivin e vendimit penal, té afatit té ankimit, gjykatés ku mund té
paragitet ankim dhe pérllogaritja e afatit, pér té garantuar té drejtén e
ankimit té paléve né kuadér té procesit té rregullt ligjor.

Pér géndrimin gé do té mbani dhe masat gé do merrni né zbatim té Kkétij
rekomandimi, na vini né dijeni brenda afatit ligjor 30 ditor, té parashikuar né nenin

22 té Ligjit nr.8454, daté 04.02.1999 "Pér Avokatin e Popullit", i ndryshuar.

Duke besuar né mirékuptimin dhe bashképunimin tuaj,

AVOKATI | POPULLIT

Erinda Ballanca

